
				এই পাতাটির মুদ্রণ সংশোধন করা প্রয়োজন। 
ब्रयोटञ्च-ब्रछत्रांबलौ
সেই সেদিনের আসাযাওয়া, আধেক জানাজানি,
হঠাৎ হাতে হাতে ঠেকা,
বোবা চোখের চেয়ে দেখা,
মনে পড়ে ভীরু হিয়ার না-বলা সেই বাণী,
সেই অাধেক জানাজানি ।
এই জীবনে সেই তো আমার প্রথম ফাগুন মাস ।
ফুটল না তার মুকুলগুলি, শুধু তার হাওয়ায় দুলি অবেলাতে ফেলে গেছে চরম দীর্ঘশ্বাস,
অামার প্রথম ফাগুন মাস ।
ঝরে-পড়া সেই মুকুলের শেষ-না-করা কথা
অাজকে আমার স্বরে গানে পায় খুজে তার গোপন মানে,
আজ বেদনায় উঠল ফুটে তার সেদিনের ব্যথা, সেই শেষ-না-করা কথা ।
পারে যাওয়ার উধাও পাখি সেই কিশোরের ভাষা,
প্রাণের পারের কুলায় ছাড়ি শূন্ত আকাশ দিল পাড়ি,
আজ এসে মোর স্বপন মাঝে পেয়েছে তার বাসা,
আমার সেই কিশোরের ভাষা ।
বুয়েনোস এয়ারিস
১১ নভেম্বর, ১৯২৪

